
GOUVÈNÈ HOCHUL PRAN MEZI KI ODASYE POU AMÒTI RATE PÈSONÈL SWEN 
SANTE A  

  
Siyen Dekrè Egzekitif la pral ogmante Mendèv ki Kalifye Anpil epi Pèmèt Plis 

Travayè Swen Sante administre tès ak vaksinasyon COVID-19  
  

Òdone Sant Kòmand 24/24 la pou kontwole epi lokalize rate pèsonèl  
  

Premye Dekrè nan peyi a sou vaksinasyon travayè swen sante Eta New York -- 
92% pèsonèl mezon retrèt yo anrèg lendi swa, pa rapò ak 70% anvan  

  
Sispansyon Verifikasyon Administratif yo ap ajoute lòt sous travayè swen sante  

  
Govènè Kathy Hochul te siyen aswè a yon dekrè egzekitif pou amòti rate pèsonèl 
potansyèl nan lopital ak lòt etablisman swen sante nan tout eta a. Dekrè egzekitif la 
ogmante mendèv swen sante ki kalifye epi otorize plis travayè swen sante administre 
tès ak vaksinasyon COVID-19.  
  
"Sèl fason nou ka simonte pandemi sa, se asire ke tout moun ki kalifye yo vaksinen, epi 
sa enkli moun k ap pran swen manm fanmi ak pwòch ki vilnerab nou yo," Gouvènè 
Hochul te deklare. "Samdi a, mwen te pibliye yon plan konplè anvan dat limit dekrè 
vaksen an ki kenbe Nouyòkè yo an sekirite a, epi aswè a m ap ajoute plis previzyon 
toujou pou pran mezi ki odasye pou amòti rate anplwaye potansyèl yo. Pou kontwole 
devlopman sou teren an, mwen te egzije tou yon sant operasyon venn kat sou venn kat 
pou ede patnè lokal yo epi lokalize pwoblèm anplwaye yo nan tan reyèl."  
  
Gouvènè Hochul te òdone yon Sant Operasyon 24/24, ki dirije pa Depatman Sante Eta 
New York la, pou kontwole konstaman operasyon ak tandans nan tout eta a, bay 
enstriksyon a etablisman swen sante yo epi ede rezoud sitiyasyon ki grav ak founisè yo 
jan sa nesesè. Gouvènè a angaje nan sansibilizasyon kontini ak ofisyèl eli lokal, lopital, 
lidè travayè, ak lòt òganizasyon swen sante yo pou anrejistre estati anplwaye yo epi ofri 
asistans Eta a.  
  
Pousantaj vaksinasyon ki pi resan pou popilasyon travayè swen sante a  
  

https://www.governor.ny.gov/sites/default/files/2021-09/EO_4_Disaster.pdf
https://www.governor.ny.gov/sites/default/files/2021-09/EO_4_Disaster.pdf


• Pousantaj pèsonèl mezon retrèt k ap resevwa omwen yon dòz vaksen COVID-19 
te ogmante a 92% lendi swa, pa rapò ak 70% nan dat 15 out anvan yo te anonse 
dekrè a.  

  

• Pousantaj pèsonèl etablisman swen pou granmoun k ap resevwa omwen yon 
dòz vaksen COVID-19 te ogmante a 89% lendi swa, pa rapò ak 76% nan dat 15 
out anvan yo te anonse dekrè vaksen an.  

  

• Pousantaj pèsonèl nan lopitel ki vaksinen nèt yo se 84% nan dat 22 septanm, pa 
rapò ak 77% nan dat 10 out anvan yo te anonse dekrè a. Done preliminè pèsonèl 
ki rapòte yo montre ke anplwayye lopital k ap resevwa omwen yon dòz vaksen 
se 92% lendi swa.  

  
Ogmante mendèv swen sante ki kalifye pou reponn ak bezwen anplwaye  
  
Pou retire baryè ki otorize plis kategori travayè swen sante bay swen pou reponn ak 
bezwen pèsonèl nan New York la, dekrè egzekitif la genyen yon seri previzyon ki enkli:  
  

• Otorizasyon travayè swen sante ki pa nan eta a epi ki pa nan peyi a ki enkli 
doktè, RN, LPN, NP, PA, fanm saj, espesyalis enfimye klinik, travayè sosyal 
sètifye, ak travayè sosyal klinik sètifye pou egzèse nan New York;  

  

• Anile frè reenskripsyon yo, kreye yon pwosesis reenskripsyon ki akselere, epi 
elimine baryè pou reantre mendèv pou retrete yo;  

  

• Otorize pratisyen yo travay oswa fè volontè nan lòt etablisman yo;  

  

• Otorize vizit doktè nan mezon retrèt yo fèt pa telemedsin;  

  

• Asire yo retire obstak pou EMT ak EMT avanse yo egzèse epi ede nan plis 
paramèt, k ap pèmèt EMT debaz yo vaksinen epi fè tès COVID-19, ogmante 
peryòd sètifikasyon tout EMS yo pou yon peryòd yon lane, modifye egzijans 
sètifikasyon yo, epi otorize pwofesyonèl ki pa nan eta a fonksyone nan Sistèm 
EMS Eta New York la;  

  

• Otorize pwofesyonèl sètifye Eta New York ki pa gen enskripsyon kounye a 
egzèse san penalite paske yo pa enskri;  

  

• Otorize moun ki gradye nan pwogram ki anrejistre nan SED yo (NP, Lab, RN, 
LPN) yo egzèse nan yon lopital oswa mezon retrèt pandan 180 jou apre 
gradyasyon; epi  

  

• Bay fleksibilite pou laboratwa klinik yo ogmante kapasite tès yo  

  



Dekrè egzekitif la ogmante tou, nivo pratik pou plis travayè swen sante pou pèmèt yo fè 
tès ak vaksinasyon COVID-19, ki enkli yon ekspansyon nan kapasite fanm saj, enfimyè 
otorize, doktè, ak enfimye pratisyen yo administre pi fasilman epi prekskri vaksinasyon 
ak tès COVID-19 ansanm ak vaksinasyon kont grip.  
  
Pou ede fasilite transfè ki pi rapid pasyan yo nan fason ki efikas pou diminye risk tout 
pwoblèm anplwaye, dekrè egzekitif la otorize etalbisman yo tou pou bay egzeyat, 
transfere oswa resevwa pasyan yo rapidman, depi yo pwoteje sante ak sekirite pasyan 
ak rezidan yo epi respekte lwa federal la. Anplis, dekrè egzekitif la sispann obligasyon 
pou verifikasyon otorizasyon anvan pou operasyon ki pwograme nan etablisman lopital, 
adminsyon nan lopital, sèvis ekstèn lopital, sèvis swen sante adomisil apre yon 
admisyon nan lopital, ak sèvis reyabilitasyon entèn apre yon admisyon nan lopital, 
ansanm ak sispansyon verifikasyon deklarasyon similtane ak retwospektiv pandan dire 
dekrè a.  
  
Anplis, Gouvènè Hochul planifye travay ak gouvènman federal la ak lidè lòt eta yo pou 
eksplore fason pou akselere demann viza pou pwofesyonèl medikal yo epi l ap 
kontwole si deplwaman manm Gad Nasyonal ki fòme nan domèn medikal yo ka nesesè 
pou egzèse nan nenpòt nivo.  

